
GIJYKATA KOMERCIALE E KOSOVES, Dhomat e Shkallés s¢ Paré, Departamenti Fiskal, me

gjygtaren Vera Gashi Bala, né kontestin tregtar - administrativ té paditésit “Raiffeisen Bank Kosovo

JSC” me seli né Prishting, rr. “UCK” nr.51, kundér té paditurés Administrata Tatimore e Kosovés

me seli né Prishting, duke vendosur lidhur me paditén e paditésit pér anulim vendimi, objekt kontesti

vlerésim tatimor, vleré e kontestit 991,605.00 euro, né seancén e shqyrtimin kryesor-publik té

mbajtur me 21.03.2024, né prezencé té pérfagésuesit té autorizuar té paditésit Fatlum Shala dhe

pérfagésueses sé palés sé paditur L.Xh., mori kété:

AKTGIJYKIM

Aprovohet pjesérisht si e bazuar kérkesépadia e paditésit “Raiffeisen Bank Kosovo JSC” me
seli né Prishtiné.

Anulohet vendimi nr.446/2014 i datés 18.12.2014 i Departamentit t¢ Ankesave té
Administratés Tatimore té Kosovés.

Obligohet e paditura Administrata Tatimore e Kosovés né Prishting€, qé paditésit “Raiffeisen
Bank Kosovo JSC” me seli né Prishting, tia kthej shumén prej 937,077.51 euro (néntéqind e
tridhjete e shaté mijé e shtatédhjeté e shaté euro e pesédhjeté e njé cent), té€ paguar nga
paditési, si rezultat i mosnjohjes sé shpenzimeve té kémbimeve ndérvalutore ,si shpenzime
té zbritshme né pasqyrén e té ardhurave pér vitin 2008, pér Tatim né té Ardhura té
Korporatave, me kamaté ligjore né shkallén e pércaktuar nga Ministria e Financave e

Republikés sé Kosovés, né lidhje me secilin muaj kalendarik né mes té datés sé pagesés nga

paditési dhe datén kur e paditura e referon pér pagesé-rimbursim Ministrisé sé Financave, né
afat prej 15 ditésh nga dita e marrjes sé kétij aktgjykimi.

IV.  Refuzohet si e pabazuar pjesa tjetér e kérkesépadisé s€ paditésit “Raiffeisen Bank Kosovo
JSC” me seli n€ Prishtin€ pértej shumés sé gjykuar n€ diapozitivin III t& kétij aktgjykimi, pér
kthim edhe té shumés né vleré prej 54,528.09 euro (pesédhjeté e katér mijé e peséqgind e
njézet e teté euro e nénté cent), si rezultat i mos njohjes sé shpenzimeve té kémbimeve
ndérvalutore, si shpenzime té zbritshme né pasqyré e té ardhurave pér vitin 2008, pér Tatim
né té Ardhura té Korporatave.

V.  Secila palé i barté shpenzimet e veta procedurale.

Arsyetim

Paditési me padiné e datés 16.01.2015, ka iniciuar kété konflikt tregtar administrativ kundér
té paditurés Administrata Tatimore té Kosovés, duke kérkuar anulimin e vendimit té Departamentit
té Ankesave, nr. 446/2014, i datés 18.12.2014. pér shkak t& mos aplikimit té drejté té dispozitave
ligjore si dhe pér shkas se né proceduré nuk éshté vértetuar drejt gjendja faktike, me té cilén i ka
propozuar gjykatés gé té aprovohet né térési kérkesépadia e paditésit dhe kémbimi ndérvalutor né
vleré prej 4,958,028,00 euro ti njihet paditésit si shpenzim i zbritshém pér TAK pér vitin 2008, té
anulohet raporti i kontrollit i datés 06.08.2014 si dhe té obligohet e paditura gé ti kompensoj paditésit
démin e shkaktuar né shumé prej 99,605.00 euro me kamaté ligjore duke filluar nga data 21.06.2010
kur paditési ka paragitur ankesé né Departamentin e Ankesave né ATK. Gjaté seancés sé shqyrtimit
kryesor ka shtuar se e paditura palés paditése nuk i ka njohur si tatim té zbritshém apo shpenzim pér
vitin 2008 shpenzim i cili kishte rezultuar nga humbja e kontratave té kémbimeve valutore té njohura
si SWAP pa bazé ligjore edhe pse né té kaluarén pala paditése pér gjaté vitit 2006 dhe 2007 kur
paditésja kishte pasur fitim nga Ky instrument bankar e kishte detyruar té njéjtén gé té paguaj tatim
né fitim, ndérsa né rastin konkret kur pala paditése kishte pésuar humbje né vleré rreth 5 milion
euro e njéjta duke pérdorur standard té dyfishté mbi bazén ligjore té njéjté nuk i kishte zbritur
shumén prej 991,000.00 euro sepse nuk e kishte njohur si shpenzim. Mé tej ka shtuar se sa i pérket
aktvendimit té Dhomés té Shkallés sé Dyté konsiderojné se rekomandimet e té njéjtit jané abstrakte
duke mos specifikuar sakté qé gjykata né shkallé té paré té njéjtat ti eliminojé dhe pér mé tepér po

kjo gjykaté citon se > Ku e paditura ka mohuar t€ jep pérgjigje kontrollit sa i pérket ndodhjes sé

2 (16)



2024:024708

Numri i léndés: 2024:024707
Daté: 29.03.2024
Numri i dokumentit: 05529170

shpenzimeve né degén amé né Austri si dhe té vértetohen prova qé ka paguar paditési né drejtim té
dokumentimit té shpenzimeve té transaksioneve SWAP té realizuara né raport me degén e saj
“Raiffeisen Central Bank’’. Tutje njoftoi gjykatén duke theksuar se si¢ €shté njoftuar edhe mé herét
se Raiffeisen Bank né Kosové éshté entitet i veganté e regjistruar si Shogéri aksionare dhe nuk ka
as degé amé e as nuk éshté degé e askujt, pér mé tepér si prové gjykatés i ofroi certifikatén e
regjistrimit pér paditésen. Ndérsa sa i pérket vértetimit té€ provave thekson se konsiderojmé se té
njéjtat jané provuar dy heré nga kjo gjykaté né shkallé té paré, nuk jané kontestuar asnjé heré,
ekziston ekspertizé financiare dhe dy plotésime té ekspertizés té pa kontestuara nga palét dhe pér
mé tepér e njoftojmé kété gjykaté me aktgjykimin e Gjykatés Komerciale Dhoma e Shkallés és Dyté
ku pér céshtje identike dhe né mes té paléve identike por pér shpenzime té vitit 2009 e vérteton
aktgjykimin e shkallés sé paré, té cilén e dorézojmé si prové né kété seancé. Lidhur me arsetimin e
té paditurés se pala paditése vet e ka deklaruar tatimin deklaron se éshté arsyetim totalisht i pa bazuar
pér faktin se dispozitat e ligjit e lejojné korrigjimin e deklaratés tatimore brenda njé periudhe té
caktuar kohore i cili korrigjim éshté béré pas pérgjigjes té cilén e kemi pranuar nga ATK-ja ku té
njéjtit deklarojné se shpenzimet e kémbimeve ndér valutor i nénshtrohen rregullave té pérgjithshme
té tatimit né té ardhurave té korporatave e € i bie nése nga kéto transaksione ka fitim duhet té
paguhet tatim, nése ka humbje duhet té jeté shpenzim i zbritshém. Sa i pérket justifikimit t¢ ATK se
BQK né shkresén e saj té cilén i referohen té njéjtit se Banka Raiffeisen nuk ka pérdorur strategji
nuk ka asnjé lidhje shkak pasojé né pagesén e tatimeve. Pér mé tepér éshté vet raporti i ekzaminimit
té BQK té Kosovés i datés 29.04.2009 ku né fagen 13 té tij e sqaron dhe e legjitimon veprimtariné
e kémbimeve ndér valutore sepse éshté instrument i ligjshém dhe i pérdorshém dhe i si i tillé duhet
té njihet né deklaratén tatimore qofté si fitim apo si shpenzim. Né lidhje me mos ofrimin e
dokumenteve té kérkuara nga ATK éshté njé justifikim abstrakt i tyre sepse i téré dokumentacioni
konform ligjeve té aplikueshme nga ATK i éshté ofruar té njéjtés dhe pér mé tepér njé gjé e tillé
vértetohet fare lehté nga deklarimet té vet zyrtarit t6¢ ATK Demé Korga né cilési té déshmitarit prané
késaj gjykate. Sa i pérket kérkesés né lidhje me dokumentacionin si¢ e citoi mé herét pérfagésuesi i
té paditurés se nga kush jané bleré si jané shpérndaré né Raiffeisn Central Bank i sqarojmé gjykatés
se né shkresa té 1éndés jané dokumentet e pagesave bankare té realizuara sipas 83 kontratave SWAP,
jané konfirmimet e vlerés sé tregut si dhe rénia e vlerés sé tregut pér kéto 83 kontrata dhe jané té
argumentuara si prané késaj gjykate ashtu si¢ kishin gené prané ATK né harmoni té ploté me ligjet

e aplikueshme nga ATK se kéto shpenzime kané ndodhur né kuadér té aktivitetit afarist. Gjykatés i

3 (16)



2024:024708

Numri i léndés: 2024:024707
Daté: 29.03.2024
Numri i dokumentit: 05529170

ka propozuar té anulojé vendimin e ATK-sé nr. 446/2014 i datés 18.12.2014 dhe té detyrojé té

njéjtén q¢€ paditésit t’ia kompensojé shumén prej 937,077.51 euro me kamaté vjetore.

E paditura né pérgjigjen né padi té datés 11.10.2016 ka deklaruar se e konteston ne térési
kérkesépadiné e paditésit si té pabazuar né ligj, pér faktin se, te gjitha provat e paragitura nga pala
paditése, e paditura i ka marr né mbéshtetje té nenit 77 té Ligjit nr. 03/L-222 pér Administratén
Tatimore dhe Procedurat, dhe ne mbéshtetje te nenit 136/a te Ligjit pér nr.03/L-28 pér Procedurén
Administrative, né lidhje me paragrafin 2 té nenit 89 té Ligjit nr. 03/L -222 dhe Njoftim Rivlerésimet
pér Tatimi Shtesé, e paditura ka shqyrtuar ankesén dhe ka vendosur sipas dispozitave té theksuara
mé larté. Gjaté seancés dhe né fjalén pérfundimtare ka deklaruar se mbesin né térési prané pérgjigjes
né padi dhe té gjitha deklarimeve dhe kundérshtimeve té cilat i kané béré né kété objekt kontesti.
Mé tej ka shtuar se arsyeja e mos pranimit nga kontrolla e kétyre shpenzimeve té kémbimeve
valutore ka gené se fillimisht paditési né deklaratén vjetore TAK 2008 i ka deklaruar si té pa
zbritshme shpenzimet e kémbimeve ndér valutore té quajtura si SWAP kontrata, ndérsa pastaj me
datén 17.08.2009 paditési ka béré korrigjime né kété deklaraté vjetore dhe pasi jané béré ndryshime
né kété deklaraté vjetore dhe pasi kontrolla ka marré pérgjigje nga BQK té datés 30.06.2014 ku
thuhet se Raiffeisen Bank nuk ka pérgatitur strategji pér té hyré né marréveshje kontraktuale me
instrumentet financiare SWAP kontrata dhe nuk ka pércaktuar politikat e saj me angazhimin dhe
limitet pérkatése pér hyrje né marréveshje té tilla t& instrumenteve financiare SWAP, dhe po ashtu
kontrolla ka kérkuar nga paditésja qofté pérmes formés zyrtare AU 003 si dhe pérmes email zyrtar
gé té ofrojé déshmi lidhur me kontrata SWAP por njé pérgjigje té tillé kontrolllae ATK —s nuk e ka
marré asnjéheré. Arsyeja e kétyre informatave ka gené se kéto shpenzime a kané ndodhur nga ana e
gendrés sé Raiffeisen dhe a jané shpérnda né rajonet e saj, sepse paditési éshté person i lidhur me
gendrén né Austri. Ndérsa sa i pérket déshmisé té cilén sot né kété proces gjygésor pérfagésuesi i
autorizuar i palés paditése e dorézon, certifikatén e regjistrimit, nuk éshté relevante aspak pér faktin
se ¢do veprimtari e cila operon ose vepron brenda territorit t& Kosovés pavarésisht duhet té
regjistrohet, duhet té keté certifikatén e regjistrimit dhe informatat e kérkuara. Si¢ e parasheh neni
19 par 6 i Ligjit pér ATK dhe procedurat, qé barra e provés bie mbi paditésin, nuk éshté ofruar
asnjéheré asnjé pérgjigje nga paditési dhe né mungeseé té pérgjigje dhe njékohésisht duke pasur njé
pérgjigje nga BOQK gé paditési nuk ka pasur strategji pér té hyré né marréveshje e kontraktuale pér

instrument financiare SWAP pér kontrollén ka gené e pamundur té veprohet ndryshe dhe éshté

vepruar konform provave dhe konstatimit té gjendjes faktike dhe né zbatim té ligjit né fugi. Sa i
pérket deklarimit té pérfagésuesit té paditésit lidhur me raportin e BQK pér ligjshmériné e
instrumenteve financiare njé gjé e tillé nuk ka gené kontestuese, por né raportin e BQK-sé thuhet
se paditési nuk ka béré strategji pér hyrje té kétyre marréveshjeve pér instrumente financiare SWAP
kontratat, po ashtu nuk éshté kontestuar pagesa e 83 kontratave. Por kontestuese kané gené
shpenzimet pér té cilat paditésja nuk ka ofruar asnjéheré pérgjigje pér ATK-né gofté pérmes email
zyrtar apo né formé té shkruar sepse as vet paditési deri mé tani nuk ka arritur té dokumentoj té
kundértén e vlerésimit té ATK pér kéto shpenzime. Né fjalén pérfundimtare i ka kérkuar gjykatés
gé duke pasur rekomandimet e dhéna nga shkalla e dyté pas shqyrtimit té provave dhe zbatimit té

ligjit né fugi refuzojé padiné e paditésit dhe té I& né fugi vendimin nr. 446/2014 té datés 18.12.2014.

Me géllim té vértetimit té drejté dhe té ploté té gjendjes faktike, Gjykata né ri-gjykim né
procedurén e provave té shqyrtimit gjygésor kryesor - publik té datés 21.03.2024, ka administruar
provat si né vijim: Vendimi 446/2014 i datés 18.12.2014, Raporti mujor né BQK i datés 24.09.2010,
Dokumenti lidhur me transaksione SWAP pér vitin 2008, Lista e kontratave SWAP pér kémbim
ndér valutor, Dokumenti i datés 05.12.2013, Kontrata SWAP me shtojcé, Té dhénat nga platformat
online Blumberg , Dokument i datés 03.04.2009, Raport i auditorit té jashtém pér pasqyrat financiare
pér paditésin pér vitin 2008, Raport i kontrolli 18.06.2010, Raporti kontrollit i datés 06.08.2014,
Aktvendimi 186/2010 datés 18.09.2010, Kérkesa e paditésit pér interpretim pér ATK i datés
25.02.0009, Pérgjigje e ATK e datés 25.05.2010, Raporti i ekzaminimit t&é BQK daté 29.04.2009,
Raporti vjetor i paditésit pér vitin 2006-2007, Ekspertiza financiare e datés 25.03.2009 dhe
plotésime té datave 30.08.2021 dhe 28.02.2020, Komunikimi elektronik i datés 19.03.2014,
Deklarate e paditésit pér TAK pér vitin 2008, Aktgjykimi AA nr. 746/2019, Vendimet e Ministrisé
sé Financave pér normén e interesit vjetor té datés: 23.01.2017, 20.01.2017, 20.01.2015, 03.02.2016,
Shkresa e Ministrisé sé Financave e datés 23.02.2016, Procesverbal i departamentit pér ¢éshtje
administrative e datés 26.04.2022; i datés 07.07.2021; 17.08.2021; 16.09.2021, Certifikaté e
regjistrimit té biznesit nga ARBK e datés 28.12.20009.

Gjykata vlerésoi ligjshmériné e vendimit kontestues, thénieve né padi, pérgjigjes né padi,

shkresave té 1éndés né kété kontest tregtar administrativ, béri vlerésimin e secilés prové veg e veg

dhe té gjithave se bashku, mbéshtetur edhe né dispozitat nga neni 8, i Ligjit pér Procedurén

Kontestimore (LPK-s&), dhe arriti né pérfundimin se né kété konflikt administrativ, duhet vendosur

si né dispozitiv té kétij aktgjykimi, pér kéto arsye:

Nga kérkesa pér interpretim té paraqitur nga paditési mé dt. 25.02.2009 drejtuar té paditurés
- Sektorit té Edukimit té Tatimpaguesve, gjykata konstaton se paditési ka njoftuar té paditurén se ka
nénshkruar kontrata pér instrumente financiare té njohura si “Interest Rate Swaps”. Kéto instrumente
synojné té minimizojné rrezikun nga ndryshimet né normat e interesit né treg. Paditési ka pyetur
nése, pér géllime tatimore té fitimit, pranohet humbja apo fitimi si pasojé e ndryshimeve né vlerén

e tregut té kétyre instrumenteve financiare.

Nga pérgjigja me shkrim e datés 25.05.2010 nga e paditura-Divizioni pér Edukim dhe
Ndihmé té tatimpaguesve pér paditésin, gjykata e ka konstatuar faktin se e paditura pérmes késaj
pérgjigje e ka njoftuar paditésin se ligji ekzistues i tatimit né té ardhura né korporata Ligji nr.03/L-
162, sikurse edhe paraardhési i tij, nuk pérmban rregulla té vecanta pér pércaktimin e trajtimit
tatimor té instrumenteve derivative financiare, ¢do do té thoté se duhet té zbatohen parimet
themelore té pércaktimit té té ardhurave pér biznesin. Né pérgjigje éshté theksuar efekti i rrjedhés
sé parasé i normés sé interesit té€ ndérkémbimeve valutore pasgyron rezultatin e realizuar aktualisht
té transaksioneve té instrumenteve financiare né ¢do periudhé tatimore. Nése kéto transaksione
rezultojné né fitim, ky fitim duhet t& pérfshihet né té ardhurat e tatueshme dhe nése rezultojné né
humbje, kjo humbje do té jeté shpenzim i zbritshém. Trajtimi tatimor pérputhet me trajtimin e
kontabiliteti financiar né pasqyrén e té ardhurave. Po ashtu né pérgjigje éshté shtuar se efekti i vlerés
sé drejt i normés sé interesit té ndérkémbimit valutor reflekton fitimin/humbjen e pa realizuar gé del
nga instrumenti financiar sikurse éshté vlerésuar né fund té ¢do periudhe tatimore, té cilat sikurse
keni véné né dukje, reflektohen edhe né pasqyrén e té ardhurave pér géllime té kontabilitetit

financiar.

Nga Raporti i Kontrollit i ATK-sé-Njésisé sé Tatimpaguesve té Médhenj i datés 18.06.2010,
gjykata e ka konstatuar faktin se e paditura mbi bazén e analizés sé riskut ka kryer kontroll (vlerésim
tatimor) pér paditésin, pér periudhat dhe llojet e tatimeve; Tatim té Paragjykuar (TP) pér periudhén
TM4/2001-TM1/2002, Tatim Mbi Vlerén e Shtuar (TVSH) pér periudhén 01/2003-12/2008, Tatim
né Fitim (TF) pér periudhén 2002-2004, Tatim né té Ardhura né Korporata (TAK) pér periudhén

2005-2008, Tatim né Interes, Dividendé, renté pér periudhén 01/2005-12/2008, Tatim té Mbajtur né
Burim (TMB) pér periudhén 04/2002-12/2008 si dhe pér Kontribute pensionale (KP) pér periudhén
08/2003-12/2008. Me raport té kontrollit jané konstatuar ndryshime, respektivisht ka pasur rritje té
shpenzimeve gé rezultojné me rritje té humbjes, pérkatésisht zvogélim té obligimit tatimor né Tatim
té Paragjykuar, zvogélim té shpenzimeve qé ka rezultuar me tatim shtesé né TAK, tatim shtesé né
tatimin e mbajtur né burim pér interes, tatim shtesé né TVSH dhe Tatim té Mbajtur né Burim pér
paga. Deri tek kéto ndryshim kryesisht kishte ardhur pasi kontrolli shpenzimet e kémbimit
ndérvalutor t€ paditésit né vleré prej 4,958.028.00€, t€ deklaruara fillimisht si shpenzime t€ pa
zbritshme nga paditési né deklaratén fillestare pér TAK pér vitin 2008, e cila éshté dorézuar né ATK
me daté 31.03.2009 nga paditési, e mé pastaj kjo deklaraté éshté korrigjuar po nga paditési, pérmes
korrigjimit té dorézuar né ATK me daté 17.08.2009, ku jané pérfshiré edhe shpenzimet e kémbimit
ndérvalutor né vleré prej 4,958.028.00€, nuk i ka njohur paditésit sipas vlerés s€ korrigjuar

shpenzimet e kémbimit ndérvalutor.

Nga aktvendimi me nr.A.nr.186/2010-ATK i datés 18.09.2013, i Bordit pér Rishqyrtime,
konstatohet se Ky institucion duke vepruar sipas ankesés sé kétu paditésit té datés 14.10.2010, té
ushtruar kundér vendimit té Departamentit t€ Ankesave té ATK-sé me nr.276/2010 i datés
01.10.2010, ka aprovuar si té bazuar ankesén e paditésit, ka anuluar vendimin e Departamentit té
Ankesave t& ATK-sé me nr.276/2010 té datés 01.10.2010 dhe Iéndén e ka kthyer né rishqyrtim dhe
rivendosje. Né ri proceduré e paditura ishte udhézuar gé té konstatoj sakté vlerén e kémbimeve
ndérvalutore té dokumentuar dhe té konfirmuar edhe nga Rregullatori i Sistemit Bankar-BQK dhe
mé pastaj duhet njohur si shpenzim i zbritshém pér TAK pér vitin 2008, me arsyetimin se nuk mund
té géndrojné standarde té dyfishta né kuptimin se humbjet e kémbimit ndérvalutor té& njihen si
shpenzim i zbritshém pas datés sé dhénies sé interpretimit, kurse ato nuk mund té njihen para késaj
date, sepse né aspektin e kontabilitetit financiar nuk ka ndryshuar asgjé nga parimet themelore té té

ardhurave pér biznesin, por ato jané té njéjta si para apo pas datés sé dhénies sé interpretimit.

Nga Raporti i kontrollit i ATK-sé-Drejtorisé sé Tatimpaguesve té Médhenj i datés
06.08.2014, konstatohet se pas aktvendimit t¢ BPR-sé& me nr.A.nr.186/2010-ATK té datés
18.09.2013, ka kryer ri kontroll pér paditésin duke u thirre pikérisht né kété vendim, ku objekt i

kontrolles kané gené periudhat tatimore té njéjta si né Raportin e Kontrollit té datés 18.06.2010. Me

7 (16)



2024:024708

Numri i léndés: 2024:024707
Daté: 29.03.2024
Numri i dokumentit: 05529170

Raportin e Ri kontrollit tek rezultat e ri kontrollit éshté theksuar se rezultat e kontrollit mbesin sipas
vlerésimit té Raportit té Kontrollit paraprak té datés 26.05.2010, dhe se nuk ka ndryshime né
rezultate si dhe vlerésimit t& AUO11 té TAK -2008 té datés 26.05.2010. Né raport té ri kontrollit
éshté dhéné konstatimi se né deklaratén vjetore t&¢ TAK 2008, me deklaratén e rregullt té deklaruar
me daté 31.03.2009, biznesi ka paraqitur si shpenzim né vleré€ prej 4,958.028.00€, né€ kolonén 26
shpenzimet tjera (tabela m), duke i paraqitur si té pa zbritshme, e po ashtu edhe né deklaratén TAK-
2008 korrigjuese té béré me daté 17.08.2009, po ashtu né kolonén 26 te shpenzimet tjera (tabela m).
Ri kontrollit nuk i ka njohur paditésit shpenzimet e kémbimit ndérvalutor si shpenzime té zbritshme
sipas deklaratés korrigjuese té dorézuar nga paditési me daté 17.08.2009, te rubrika 20 fonde
rezervé, n€ shumén prej 6,104.716.13€, nga vlera prej 1,805,496.94€ t€ deklaruara né deklaratén
fillestare né€ vlerén prej 7,910,213.07€, né deklaratén korrigjuese, me arsyetimin se nuk jané
dokumentuar sipas Ligjit nr.2004/48 pér Administratén Tatimore dhe Procedurat, Rregulloren
nr.2004/51 mbi Tatimin né té Ardhura té Korporatave, e po ashtu sipas Ligjit pér Tatimin né té

Ardhura té Korporatave nr.03/L-162, neni 9, paragrafi 7.

Nga vendimi i kontestuar me nr.446/2014 i datés 18.12.2014 i Departamentit té Ankesave té
ATK-sé, konstatohet se e paditura e ka refuzuar si té pa bazuar ankesén me nr.446/2014 té datés
30.10.2014, té paditésit dhe Njoftim Rivlerésimet e Tatimit Shtesé pér Tatimin né té Ardhura té
Korporatave pér vitin 2008 i ka vértetuar si t€ bazuara. Né arsyetim té vendimit té kontestuar e
paditura ka theksuar se sa i pérket kontestit té tatimpaguesit pér mos pranimin e shpenzimeve té
kémbimeve ndérvalutore pér Tatimin né té Ardhura té Korporatave pér vitin 2008 né vleré prej
4,958,028.00€, bazuar n€ analizén e dosjes sé€ tatimpaguesi vérteton se ri kontrollit ka vlerésuar me
té drejt, bazuar né Ligjin nr.2004/48 dhe Rregulloren me nr.2004/51, neni 7, si dhe UA nr.01/2005
pér Zbatimin e Rregullores me nr.2044/51 pér Tatimin né té Ardhura té Korporatave, neni 3. E
paditura né vendimin e kontestuar ka shtuar se gjaté analizimit té dosjes, bazuar né shkresén e BQK-
sé, lidhur me informatat pérkatése t&€ “SWAP” kontratave t€ “Raiffiesen Bank Kosovo”, sipas sé
cilés shkresé BQK-ja ka informuar RBKO se nuk ka pérgatitur strategji pér hyrjen né marréveshje
kontraktuale t€ instrumenteve financiare “SWAP” té pércaktuara me ané t€ Standardeve
Ndérkombétare té Kontabilitetit, pérkatésisht SNK 39 dhe duke mos poseduar asnjé konfirmim, nga
ana e BQK-sé pér kéto shpenzime, konstaton se té njéjtat nuk di té pranohen si shpenzime té

zbritshme pér Tatimin né té Ardhura té Korporatave pér vitin 2008.

Nga vlerésimet e nxjerra té ekspertit financiar t€ dhéna né ekspertizén financiare té datés
23.05.2019, eksperti financiar ka dhéné konstatimet se pala paditése “Raiffeisen Bank Kosovo” JSC
ka pasur té drejté né pretendimin se vlera e kémbimeve ndér valutore (SWAP transaksioneve), pér
vitin 2008, n€ shumé t&é pérgjithshme prej 4,958,028.00€ éshté dashur té trajtohet si shpenzim i
zbritshém gjaté kontrollit tatimor té kryer nga e paditura ATK. Si rrjedhim i mos trajtimit té
shpenzimeve té pérmendura mé larté, ATK gjaté kontrollit tatimor palés paditése pér vitin 2008 i ka
llogaritur njé vleré t& tatimit prej 991,605.60€, mé shumé. Pas ekzaminimit t€ dhénave dhe
konsultimit me dispozita ligjore relevante té pasgyruara né ekspertizé, eksperti ka konstatuar se as
né nenin 7 (shpenzime e lejueshme) e as né nenin 8 (shpenzimet e palejueshme) té Rregullores
nr.2004/51 mbi Tatimin né té Ardhura té Korporatave, nuk ka pérkufizime se kémbimet ndérvalutore
(SWAP transaksionet) nuk mund té pranohen si shpenzime té zbritshme. Rrjedhimisht, kjo
rregullore e favorizon palén paditése né kété kontest gjyqésore. Eksperti po ashtu né ekspertizé ka
konstatuar se ATK gjaté kontrollit té paditésit pér vitin 2006 ka njohur/pranuar kémbimet
ndérvalutore (SWAP transaksionet) si shpenzime né vleré prej 30,400.00€, ndérsa né vitin 2007 ka
njohur si té ardhura né pasqyrat financiare vlerén prej 42,619.00€, nga kémbimet ndérvalutore, andaj
nuk mund té zbatohen standarde té dyfishta pér té njéjtin lloj té shpenzimit varésisht nga viti i
kontrollit, sidomos ku kihet parasysh se té gjitha vitet 2006, 2007, 2008, i jané nénshtruar kornizés
sé njéjté legjislative. Tutje eksperti financiar duke vepruar sipas aktvendimit té gjykatés, ka dorézuar
me daté 30.08.2021 plotésimin e ekspertizés financiare té datés 23.05.2019, ku né kété plotésim ka
dhéné konstatimin se me Ligjin nr.03/L-222 éshté parashikuar pérllogaritja e kamatés pér
rimbursimet e vonuara, gjegjésisht tatimet e ri paguara q¢ ATK, duhet t’ua kthej tatimpaguesve né
rast se ata i fitojné 1éndés né proceduré ankimore. Kjo gjé éshté parashikuar né nenin 28, par.4 dhe
nenin 30 par.5 té Ligjit nr.03/L-222. Sipas plotésimit té ekspertizé financiare vlera e kamatés sé
pérllogaritur té obligimeve té paditurés ndaj paditésit sipas detyrés sé dhéné me aktvendimin pér
plotésim té ekspertizés t€ datés 07.07.2021 &shté 202,648.34€, ndérsa €shté konstatuar se e paditura
1 ka falur paditésit vlerén prej 54,528.09€, pér vitin tatimor 2008 pér TAK, sipas Ligjit pér Faljen e
Borxheve Publike.

Nga procesverbali i datés 16.09.2021, gjykata Divizioni Fiskal i Departamentit

Administrativ té Gjykatés Themelore né Prishting, konstatohet se gjykata pérséri e ka kthyer né

plotésim ekspertizén financiare, pérkatésisht plotésimin e saj té datés 30.08.2021, duke e obliguar
ekspertin financiar edhe njé heré ti analizoj shkresat e Iéndés, té kérkoj sgarimet e nevojshme nga
palét ndérgjygése nése e sheh té nevojshme dhe pas késaj té béjé plotésimin e ekspertizés financiare,
me detyrat gé té nxirret konstatimi se sa ka gené tatimi i pérllogaritur pér paditésit pér vitin 2008
pér TAK sipas vet deklarimit té paditésit, té nxjerr konstatimin nése deklarata pér TAK pér vitin
2008 éshté korrigjuar mé voné nga paditési, nése po né cilat zéra té saj éshté korrigjuar dhe sa ka
gené detyrimi tatimor i pérllogaritur pér TAK pas korrigjimit, pastaj té nxjerr konstatimin se kur
éshté paguar detyrimi tatimor pér TAK 2008 nga paditési dhe né ¢faré shume, si dhe té nxjerr
konstatimin se sa ka gené obligimi i paditésit pér TAK pér vitin 2008 sipas Raportit té ri kontrollit
té ATK-sé né vitin 2014.

NEé ri gjykim gjykata/Divizioni Fiskal i Departamentit Administrativ té Gjykatés Themelore
né Prishting, duke vepruar sipas rekomandimeve té Gjykatés sé Apelit té Kosovés té dhéna me
aktvendimin AA.nr.746/2019 té datés 19.03.2021, né seancén gjyqgésore té datés 07.07.2021, e ka
kthyer né plotésim ekspertizén financiare té ekspertit Afrim Konjufca té daté 23.05.2019, duke e
obliguar ekspertin gé té nxjerr konstatimin nése me Ligjin pér Administratén Tatimore dhe
Procedurat nr.03/L-222 éshté paraparé kamat vonesa-interesin té cilin ATK duhet tu kthej-paguaj
tatimpaguesve, né rast se ata i fitojné 1éndét né proceduré ankimore, nése po sa éshté kjo kamaté dhe
mbi kété bazeé té llogarit edhe kamatén pér paditésin nga data kur paditési ka ushtruar ankesé né DA
me daté 21.06.2010 e deri né datén e nxjerrjes sé plotésimit té ekspertizés financiare, si dhe té nxjerr
konstatimin nése paditésit i éshté falur ndonjé obligim tatimor nga ana e té paditurés, bazuar né

Ligjin pér Faljen e Borxheve Publike i cili ka gené né fuqi, pér periudhén 2008 pér TAK.

Eksperti financiar me daté 28.02.2022 gjykatés i ka dorézuar plotésimin e dyté té ekspertizés
financiare té datés 23.05.2019. Né kété plotésim si dhe né seancén e shqyrtimit kryesor té datés
26.04.2022 eksperti ka dhéné konstatimin se vlera e deklaruar e tatimit pér TAK nga paditési pér
vitin 2018 sipas deklaratés fillestare pér TAK té dat€s 31.03.2009 ka gené 5,035.054,73€, ndérsa
sipas deklaratés korrigjuese pér TAK té datés 17.08.2009 ka gené 3,814.111,50€. Eksperti ka dhéné
konstatimin se koha kur jané paguar dhe vlera e paguara pér TAK nga paditési kané gené;
15.04.2008 Tremujori i paré-TM1 vlera prej 910,000.00€, 15.07.2008 Tremujori i dyté-TM2 vlera
prej 910,000.00€, 15.10.2008 Tremujori i Treté-TM3 vlera prej 910,000.00€, 15.01.2009 Tremujori

i katért-TM4 vlera prej 910,000.00€, si dhe pagesa finale pér vitin 2008 me daté 31.03.2009 vlera
prej 1,395,054.73€. Sipas plotésimit té dyté té ekspertizés financiare vlera e TAK-ut sipas raportit
té r1 kontrollit té datés 06.08.2014 pér paditésin &shté vlera prej 3,747,803.19€. N€ seancén e datés
26.04.2022 eksperti ka deklaruar se si¢ e ka paraqitur né fagen 8 té plotésimit té paré té ekspertizés,
konstatimin pér faljen e borxhit pér TAK té palés sé paditur pér paditésin e ka nxjerr nga raporti i
gjendjes sé ATK-sé dhe si¢ éshté paragitur né fagen 8 borxhi éshté falur me datén 03.11.2015 dhe i
pérket periudhés 2008, kjo bazuar né Ligjin pér Faljen e Borxheve Publike i cili ka ardhur né fuqi
né periudhén pas vitit 2008. Sipas ekspertit tatimpaguesi mé voné ka béré deklaraté korrigjuese né
té cilén 1 ka pérfshiré n€ shpenzime edhe transkasionet “SWAP” né bazg té pérgjigjes t€ cilén e kané
marr nga ATK, gjegjésisht Divizioni pér Edukim dhe Ndihmé té Tatimpaguesve. Eksperti ka
konstatuar po ashtu se nése nga vlera e konstatuar prej 991,605.60€, zbritet vlera e falur sipas Ligjit

pér Faljen e Borxheve Publike n€ shumé prej 54,528.09€, mbetet vlera prej 937,077.51€.

Sipas procesverbalit, konstatohet se gjaté seancés sé shqyrtimit kryesor té datés 26.04.2022
né cilési té déshmitarit &shté dégjuar inspektori tatimor i té paditurés D.K. i cili ka kryer ri kontrollin
pér paditésin me Raportin e Ri Kontrollit té datés 06.08.2014, sipas propozimit té autorizuarés sé
palés sé paditur té béré né seancén e daté 16.09.2021, ku gjykata kishte aprovuar edhe propozimin
pér dégjimin edhe té déshmitarit tjetér Fatos Mexhuani, mirépo né seancén e shqyrtimit kryesor e
autorizuara e té paditurés ishte térhequr nga propozimi gé té dégjohet edhe ky zyrtar i té paditurés
né cilési té déshmitarit, me arsyetimin se i njéjti ka qené vetém inspektor mbéshtetés i kontrollit dhe

se rolin kryesor gjaté kontrollit e ka pasur inspektori tatimor.

Déshmitari D.K. kishte deklaruar se paditési fillimisht ka gené né proceduré té kontrollit té
rregullt né vitin 2010, pér periudhén 2005-2008. Né momentin kur paditési e ka deklaruar deklaratén
vjetore né TAK pér vitin 2008 deri me daté 31.03.2009, i ka deklaruar si té pa zbritshme shpenzimet
e kémbimeve ndérvalutore t€ quajtura si “SWAP” kontrata. Ka theksuar se me daté 25.02.2009 pala
paditése i éshté drejtuar ATK-sé rreth kétyre shpenzimeve ndérvalutore dhe ATK né até kohé nuk i
ka kthyer pérgjigje lidhur me kété kérkesé. Me daté 17.08.2009 paditési ka béré korrigjim té késaj
deklarate t¢ TAK pér vitin 2008 dhe sipas késaj deklarate té korrigjuar paditési ka dal né kreditim
pér vlerén e pérmendur né deklaraté. Sipas déshmitari arsyeja pse ri kontrolli nuk i ka njohur

shpenzimet ndér valutore paditésit ka gené se kétu paditési me “Raiffaisenin” né Austri kané qené

persona té lidhur sepse paditési éshté njési e gendrés né Austri dhe kjo déshmohet edhe me kontratat
té cilat kané gené té lidhura e té cilat i ka trajtuar kontrolli. Déshmitari po ashtu ka deklaruar se kemi
kérkuar déshmi nga paditési pér kéto shpenzime nése kéto shpenzime nga ana e gendrés kané
ndodhur dhe nése kéto shpenzime jané shpérnda nga ana e gendrés edhe pér njési tjera né rajon, por
gé nuk kemi pérgjigje lidhur me kéto informata dhe se arsyeja tjerét pér mos njohjen e kétyre
shpenzimeve lidhet me até se vet pala fillimisht i kishte deklaruar si té pa zbritshme. Déshmitari né
pyetjen e gjykatés se me raportin e kontrollit té paré, po edhe té ri kontrollit a i ka njohur e paditura
paditésit fitimin e realizuar si rezultat i kémbimeve ndérvalutore dhe a i ka njohur shpenzimet e
kémbimeve ndér valutore pér vitin 2006 dhe 2007, ka deklaruar se ATK i ka njohur pér vitin 2006,
2007 dhe 2008 fitimin dhe shpenzimet e kémbimeve ndérvalutore si¢ i ka deklaruar pala né deklarata

té rregullta vjetore.

Duke vepruar sipas ankesés té sé paditurés, Gjykata Komerciale, Dhomat e Shkallés sé Dyté
me aktvendimin K.DH.SH.Il.nr.1452/22 té datés 20.07.2023, ka anuluar aktgjykimin A.nr.93-15, té
datés 26.04.2022 dhe Iéndén e ka kthyer né rigjykim dhe rivendosje dhomave té shkallés sé paré-
Departamenti Fiskal, té késaj gjykate. Dhomat e shkallés sé dyté kané dhéné vérejtje se gjendja
faktike nga dokumentacioni i Iéndés éshté dashur té vértetohet mbi bazén ligjore té cilén e ka zbatuar
e paditura Ligji nr.2004/48 dhe Rregullorja 2004/51, Udhézimi Administrativ nr.01/2005 pér
zbatimin e Rregullores 2004/51 pér Tatimin né té ardhurat e Korporatave, ku si bazé referuese éshté
dashur t& merret edhe pérgjigja me shkrim e dhéné nga Banka Qendrore e Kosovés, sa i pérket
vlerésimeve té instrumenteve financiare SWAP, pastaj dokumentimi i shpenzimeve swap té
kontratave, ku e paditura ka mohuar té jep pérgjigje kontrollit sa i pérket ndodhjes sé shpenzimeve

me degén amé né Austri.

Rregullorja 2004/51 shpenzimet i ka rregulluar me kapitullin 111, ku né nenin 7 jané
pércaktuar Shpenzimet ¢ lejueshme si né€ vijim ““7.1 Né varési té kufizimeve té késaj Rregulloreje,
né pércaktimin e té ardhurave té tatueshme, tatimpaguesit i lejohet zbritje nga té ardhurat bruto té
paguara ose té béra vetém gjaté periodés tatimore né terési dhe ekskluzivisht pérkitazi me
veprimtaring e tij ekonomike. 7.2 Nuk lejohet zbritje pér kurrfaré shpenzimesh pérve¢ nése
dokumentohet sipas ményrés sé paraparé me udhézimin administrativ gé do ta nxjerré Ministria pér

Ekonomi dhe Financa.”, ndérsa me nenin 8 jané rregulluar Shpenzimet e palejueshme, ashtu qé éshté

pércaktuar se “Gjaté pércaktimit té té ardhurave té tatueshme shpenzimet e méposhtme jané té
palejueshme: (a) Shpenzimet e pérvetésimit dhe pérmirésimit té tokés; (b) Shpenzimet e pérvetésimit,
pérmirésimit, ripértéritjes dhe rindértimit té mjeteve té cilat jané zhvlerésuar ose amortizuar né bazé
té dispozitave té késaj Rregulloreje; (c) Gjobat dhe denimet; (d) Tatimi né té ardhura dhe (e) Tatimi
né vlerén e shtuar pér té cilin tatimpaguesi kérkon zbritje ose kredi pér tatimin né repromaterial né
bazé té Rregullores sé ndryshuar t¢ UNMIK-ut nr. 2001/11 té datés 31 maj 2001 pér tatimin né
vlerén e shtuar.” Ndérsa né nenin 3 té Udhézimit Administrativ nr.01/2005, Mbi Zbatimin e
Rregullores s& UNMIK-ut nr.2004/51 Mbi Tatimin né té Ardhura té Korporatave éshté paraparé qé
“Né pérputhje me Nenin 7 té Rregullores, tatimpaguesit i lejohet té zbresé nga té ardhurat bruto
shpenzimet e paguara ose té kryera gjaté periudhés tatimore gjaté veprimtarive ekonomike. Pér té
lejuar si zbritje, té gjitha shpenzimet duhet té jené né térési té dokumentuara dhe dokumentacioni
mbéshtetés sikurse jané kontratat, faturat, deklarat e doganés, kuponat, dokumentet e pageseés,
dokumentet bankare, regjistrimet e listés sé pagave, biletat, déftesat, urdhér transferet dhe
dokumente tjera pérkatése duhet té jené té gatshme pér inspektim me kérkesén e Administratés

Tatimore”.

E paditura, respektivisht Divizioni pér Edukim dhe Ndihmé té Tatimpaguesve né pérgjigjen
e dhéné me daté 25.05.2010 né kérkesén e paditésit pér interpretim nése pér géllime té tatimit né
fitimit a pranohet humbja gjegjésisht fitimi gé éshté si rezultat i vlerés sé tregut té instrumentit
financiar, e paditura ka dhéné pérgjigjen se ligji ekzistues i tatimit né té Ardhurat né Korporatat ligji
03/L-162 sikurse edhe paraardhési i tij, nuk pérmban rregulla té vecanta pér pércaktimin e trajtimit
tatimor té instrumenteve derivative financiare, gé do té thoté duhet té zbatohen parimet themelore
té pércaktimit té té ardhurave pér biznesin. Né pérgjigje éshté theksuar efekti i rrjedhés sé paraseé i
normés sé interesit té ndérkémbimeve valutore pasgyron rezultatin e realizuar aktualisht té
transaksioneve té instrumenteve financiare né ¢do periudhé tatimore. Nése kéto transaksione
rezultojné né fitim, ky fitim duhet té pérfshihet né té ardhurat e tatueshme dhe nése rezultojné né

humbje, kjo humbje do té jeté shpenzim i zbritshém.
Gjykata nga shkresat e léndés konstaton se e paditura kishte pranuar shpenzimet e

kémbimeve ndérvalutore té deklaruar nga paditési pér vitin 2006, mirépo pér periudhén 2008 nuk i

ka pranuar shpenzimet e kémbimit ndérvalutor né vlerén e deklaruar/korigjiuar nga paditési.

Veprimi i tillé konsiderohet aplikim i statndardeve té dyfishta nga e paditura, gjithashtu duke marr
pér bazé se né vitin 2007 e paditura i ka njohur paditésit té ardhura né pasqyrén financiare vlerén e
realizuar nga kémbimet ndérvalutore e gé konfirmohet nga leximi i procesverbaleve té seancés
gjyqésore té mbajtura né Divizionin Fiskal té Departamentit Administrativ té Gjykatés Themelore

né Prishting, respektivisht dégjimit té déshmitarit Demé Korca.

Lidhur me vérejtjen e Dhomave té Shkallés sé dyté qé gjendja faktike duhet té vértetohet
mbi bazén ligjore té zbatuar nga e paditura ku si bazé referuese éshté dashur té merret pérgjigja me
shkrim e dhéné nga Banka Qendrore e Kosovés, Gjykata vleréson se céshtja e njohjes sé
shpenzimeve té lejueshme pér géllime tatimore éshté ¢éshtje e cila hyn né fushéveprimin e
legjislacionit tatimor dhe se paditési ka ofruar mjaftueshém prova e té cilat jané né harmoni me
dispozitat ligjore té cilat ishin né fugi dhe até nenin 7 té Rregullores nr.2004/51 mbi tatimin né té
Ardhura té Korporatave dhe neni 3 té Udhézimit Administrativ nr.01/2005, mbi zbatimin e
Rregullores nr.2004/51 mbi tatimin né té ardhura té korporatave té cilat parashohin se pér njohjen e
shpenzimeve té biznesit &shté paraparé gé té ardhurat bruto té paguara té lidhen me veprimtariné
ekonomike té tatimpaguesit dhe té dokumentohen me dokumentacion pérkatés si¢ jané kontratat,
faturat, dokumentet e pagesés etj. Ndérsa arsyetimi i té paditurés se vendimi i kontestuar éshté
bazuar né shkresén e BQK-sé e cila ka informuar se paditésja nuk ka pérgatitur strategji pér hyrjen
né marréveshje kontraktuale t€ instrumenteve financiare “SWAP” té pércaktuara me ané té
Standardeve Ndérkombétare té Kontabilitetit, gjykata vleréson se konstatimi i tillé éshté i pabazuar
meqé Ligji nr. 03/L-209 pér Bankén Qendrore té Republikés sé Kosoves, i cili ligj nuk parasheh se
éshté detyré e BQK pér té pércaktuar dokumentet ge institucionet financiare duhet ti paragesin pér
tu njohur shpenzimet e biznesit pér géllime tatimor, por éshté legjislacioni tatimor gé e rregullon njé
gjé té tillé. Né rastin konkret jané pikérisht dispozitat e lartcekura ligjore té cilat edhe éshté dashur

ti zbaton e paditura kur ka vendosur lidhur me ankesén e kétu paditésit.

Prandaj né bazé té gjendjes faktike té konstatuar mé larté, vlerésimit té provave né shkresat
e |Iéndés dhe ekzaminimin e vendimit kontestues, gjykata duke vepruar edhe né pérputhje me
dispozitat e nenit 46 par.5 té LKA-sé ku shprehimisht thuhet “Me aktgjykim, me té cilin anulohet
akti i kontestuar administrativ, gjykata do té vendosé edhe pér kérkesén e paditésit pér kthimin e

sendit, respektivisht pér kompensimin e démit, nése té dhénat e procedurés japin pér kété gjé bazé

té sigurt”, erdhi né pérfundim se pretendimet e paditésit jané té bazuara, té drejta dhe té ligjshme,
andaj e aprovoj pjesérisht kérkesépadiné e paditésit, e anuloj vendimin e Administratés Tatimore té
Kosovés nr.446/2014 té datés 18.12.2014, si dhe e obligoj té paditurén gé paditésit t’ia kthejé
shumén prej shumén prej 937,077.51€, té paguar nga paditési, si rezultat i mos njohjes sé
shpenzimeve té kémbimeve ndérvalutore (swap transaksioneve), si shpenzime té zbritshme né
pasqyrén e té ardhurave pér vitin 2008, pér Tatim né té Ardhura té Korporatave. Gjykata kété shumé
e bazoj né té gjeturat e ekspertizés financiare té datés 23.05.2019 dhe té plotésuar me daté
30.08.2021, dhe né nga procesverbali i shqyrtimit kryesor, ku éshté konstatuar se ATK me daté
03.11.2015, paditésit i ka falur vlerén prej 54,528.09€, pér vitin tatimor 2008, pér Tatimin né té
Ardhura té Korporatave, sipas Ligjit pér Faljen e Borxheve Publike me nr.05/L-043, i cili ligj ka
hyré né fugi né muajin shtator 2015 dhe ka gené né fuqi deri me 1 shtator 2017, sipas Ligjit nr.05/L-
119 pér Ndryshimin dhe Plotésimin e Ligjit nr.05/L-043 pér Faljen e Borxheve.

Pér pjesén e refuzuar té€ kérkesépadis€é né€ vlerén prej 54,528.09€, gjykata vendosi si né
dispozitiv té kétij aktgjykimi, pasi qé paditési nuk ka té drejt té kérkoj kthimin e késaj shume e cila
né bazé té gjendjes sé tatimpaguesit né ATK té pérfshiré né plotésimin e ekspertizés financiare té
datés 30.08.2021, rezulton se té njéjtit i éshté falur me daté 03.11.2015, konstatim té cilin e ka

mbrojtur eksperti financiar edhe né seancén e shqyrtimit kryesor té mbajtur né rigjykim.

Gjykata pérkundér deklarimeve té déshmitari se me ri kontroll paditési nuk éshté ngarkuar
me tatim shtesé por ka mbete rezultati i kontrollit té paré sepse kontrolli i paré e kishte kthyer
gjendjen sipas deklarimit fillestar té tatimpaguesit para datés 31.03.2009, konstatoj njé gjendje tjetér
faktike sa i perkés tatimit shtesé me té cilin é&shté ngarkuar paditési me ri kontroll, pasi qé si¢ ka
konstatuar edhe eksperti financiar né ekspertizé bazé té datés 23.05.2019 né fage 15, né rubrikén 42
té tabelés paditési me ri kontroll €shté obliguar me tatim shtesé né vleré€ prej 105,339.86€ dhe ky
fakt u vértetua edhe nga Njoftim Rivlerésimi i pérpiluar pas ri kontrollit i datés 16.04.2019 pér
paditésin, nga ku shihet né€ rubrikén 42 tatimi pér pagesé né€ kété formular 105,339.86€. Nga kjo
rezulton qé paditési me ri kontroll éshté ngarkuar me tatim shtesé né TAK pér vitin 2008, pér vlerén
prej 105,339.86€, prej té cilés vleré mé pastaj i éshté falur shuma prej 54,528.09€, me daté
03.11.2015, sipas Ligjit pér Faljen e Borxheve Publike i cili ka gené né fuqi.

Né lidhje me kamatén gjykata ka vendosur konform nenit 57.4 té Ligjit nr.2044/48 pér
Administratén Tatimore dhe Procedurat, ku éshté parashikuar se “Né qofté se Iénda pér té cilén éshté
béré ankesé, éshté zgjidhur pérfundimisht né favor té tatimpaguesit, ATK do t’i kthejé ¢do tatim té
paguar tepér, sé bashku me interesin e llogaritur né shkallén e pércaktuar nga Ministria e
Financave dhe ekonomisé né lidhje me secilin muaj kalendarik né mes té datés sé pagesés nga
tatimpaguesi dhe datén kur ATK i referon pér pagesé rimbursimin Ministrisé sé Financave dhe
Ekonomisé” dhe dispozitén e nenit 82 par.4 t€ Ligjit nr.03/L-222 pér Administratén Tatimore dhe
Procedurat, ku &shté paraparé se “Né qofté se 1énda pér té cilén éshté béré ankesé, éshté zgjidhur
pérfundimisht né favor té tatimpaguesit, ATK do t’i kthejé ¢do tatim té paguar tepér, sé bashku me
interesin e llogaritur né shkallén e pércaktuar nga Ministria e Ekonomisé dhe Financave né lidhje
me secilin muaj kalendarik né mes té datés sé pagesés nga tatimpaguesi dhe datén kur ATK i referon

pér pagesé rimbursimin Ministrisé sé Financave dhe Ekonomisé”.

Vendimi pér shpenzimet e procedurés si né pikén IV té dispozitivit té kétij aktgjykimi

gjykata e mori né pajtim me nenin 64 té LKA-sé.

Nga té lartcekura, gjykata konform nenit 46 par.2, 4 dhe 5 té LKA-sé, ka vendosur si né
dispozitiv té kétij aktgjykimi.

GJYKATA KOMERCIALE E KOSOVES
Dhomat e Shkallés sé Paré, Departamenti Fiskal
KF.nr.606/23, daté 21.03.2024
Gjyqtarja
Vera Gashi Bala

KESHILLE JURIDIKE: Kundér kétij aktgjykimi, éshté e lejuar ankesa né afat prej 15 ditésh nga

dita e marrjes sé kétij aktgjykimi, dhomave té shkallés sé dyté, pérmes dhomave té shkallés sé paré

té késaj Gjykate.

